
A Xunta de Goberno desta Deputación Provincial na súa sesión ordinaria do día 26 de marzo 
de 2021, adoptou, entre outros, o seguinte acordo: 
 
11.30115.- APROBACIÓN DO EXPEDIENTE DE CONTRATACIÓN PARA A 

ADXUDICACIÓN MEDIANTE PROCEDEMENTO ABERTO 
SIMPLIFICADO DA EXECUCIÓN DA OBRA “HUMANIZACIÓN DA 
INTERCONEXIÓN DAS RÚA SAN BIEITO E EMIGRANTE COAS 
ESTRADAS DE PEITIEIROS E CHAIN-MORGADÁNS 
(GONDOMAR)”. (Expte. 2020057466) 

 
Resultando.- Que a Deputación de Pontevedra e o Concello de Gondomar asinaron un convenio 
de colaboración para a execución do proxecto “Humanización da interconexión das rúas San Bieito 
e Emigrante coas estradas de Peitieiros e Chaín-Morgadans (Gondomar)” por importe de 271.769,35 
€, correspondéndolle unha achega de 190.238,55 € á Deputación e 81.530,80 € ó Concello 
de O Gondomar, con cargo ó Plan Concellos 2019. 
 
Resultando.-Que no citado convenio recóllese que lle corresponde á Deputación a licitación, 
dirección , execución e recepción das obras, e o Concello de Gondomar a redacción do 
proxecto técnico para a execución das obras, obter as correspondentes licenzas e tramitar 
ante outros organismos as autorizacións pertinentes que fosen precisas. 
 
Resultando.- Que con data 31/12/2020 asinouse unha addenda ao convenio pola que se 
acorda “estender a vixencia do Convenio de Colaboración entre a Deputación Provincial de 
Pontevedra e o Concello de Gondomar para a execución do proxecto “Humanización das rúas San 
Bieito e Emigrante coas estradas de Peitieiros e Chaín-Morgadáns” ata o remate das diferentes 
actuacións que no mesmo se contemplan sen exceder, en todo caso, a data do 31 de 
decembro de 2021. 
 
Resultando.- Que na súa consecuencia, con data 14/01/2021, recibiuse no Servizo de 
Contratación informe do Xefe dos Servizos Técnicos do Servizo de Infraestruturas e Vias 
Provinciais, coa conformidade do Deputado Delegado, solicitando iniciar a tramitación do 
expediente para adxudicar o contrato de obras “Humanización da interconexión das rúas San Bieito 
e emigrante coas estradas de Peitierios e Chain-Morgadáns (Concello de Gondomar)”. 
 
Así mesmo indicase que os investimentos necesarios para a realización das mencionadas 
obras serán financiados pola Deputación de Pontevedra e o Concello de Gondomar 
mediante as cantidades relacionadas de seguido: 

 Importe achega Porcentaxe 

DEPUTACION PONTEVEDRA 190.328,50 € 70% 

CONCELLO GONDOMAR 81.530,80 € 30% 

 
  

P
od

e 
ve

rif
ic

ar
 a

 in
te

gr
id

ad
e 

de
st

e 
do

cu
m

en
to

 n
o 

se
gu

in
te

 e
nd

er
ez

o:



ht
tp

s:
//s

ed
e.

de
po

.g
al




C
ód

ig
o 

se
gu

ro
 d

e 
ve

rif
ic

ac
ió

n:
IP

8L
X

N
Y

C
LS

4J
N

K
R

1



 

 

 2  Xunta de Goberno 26/03/2021 

 
Resultando.- Que sendo necesario definir de forma clara e precisa o obxecto do contrato 
antes da licitación, o enxeñeiro técnico externo Raúl Tomé Fociños de Valenzuela a petición do 
Concello de Gondomar redactou o proxecto de referencia con CSV:C41XW9H00TBJ82UY,cun 
orzamento base de licitación (IVE incluído) de 271.769,35 €. 
 
Resultando.- Que segundo informa o Servizo de Intervención nas aplicacións orzamentarias 
21/456.4530.612.02.2018 e 21/456.4530.612.02.2019 existe crédito retido para facer fronte 
a este gasto, mediante documentos RC nº 202100004814 e nº 202100006053, por importe 
de 190.238,55€ e 81.530,80 €, respectivamente. 
 
Resultando.- Que na súa consecuencia, a Xunta de Goberno na súa sesión ordinaria 
celebrada o día 26/02/2021, acordou aprobar o proxecto para a execución da obra 
“Humanización das rúas San Bieito e Emigrante coas estradas de Peitieiros e Chaín-Morgadáns”,cun 
orzamento base de licitación (IVE incluído) de 271.769,35 €,. A este proxecto asinóuselle o 
CSV:C41XW9H00TBJ82UY. 
 
Resultando.- Consta no expediente acta de replanteo previo e informe emitido polo xefe do 
Servizo de Contratación, no que manifesta en relación co procedemento a seguir para esta 
contratación, que o procedemento de adxudicación debe de ser o procedemento aberto 
simplificado recollido no artigo 159.1 da LCSP, en relación  co 131.2 do mesmo texto legal. 
 
Resultando.- Que consta no expediente informe xurídico emitido polo Secretario Xeral da 
Deputación. 
 
Resultando.- Que con data 22/03/2021 emitiu informe a xefa do Servizo de Fiscalización, 
recollendo o seguinte: “..Na cláusula 9.1 do apartado I. “Cláusulas particulares” do prego de cláusulas 
económico-administrativas particulares recóllense varios criterios avaliables mediante un xuízo de valor. A 
este respecto sinalar que, sempre e cando sexa posible, deben primar os criterios obxectivos e dar preponderancia 
a aqueles que fagan referencia a características do obxecto do contrato que se poidan valorar mediante cifras 
ou porcentaxes obtidos mediante a mera aplicación das fórmulas establecidas nos pregos, de acordo co recollido 
no artigo 146.2 da LCSP.  A pesares de que os citados criterios veñen ponderados no prego, no informe 
técnico de valoración das ofertas, deben recollerse de forma clara as razóns nas que se fundamentan as 
puntuacións acadadas por cada licitador, sen que se poidan incluír aspectos que non figuren recollidos 
previamente no prego de cláusulas económico-administrativas particulares dentro de cada subcriterio. 
CONCLUSIÓN Polo exposto, infórmase favorablemente o expediente, debendo terse en conta o sinalado 
anteriormente...” 
 
Considerando.- Que o artigo 116.1 da Lei 9/2017, de 8 de novembro, de Contratos del Sector 
Público, (en diante LCSP), establece que: “A celebración dos contratos por parte das 
Administracións Públicas requirirá a previa tramitación do correspondente expediente, que 
se iniciará polo órgano de contratación motivando a necesidade do contrato (...), e que deberá 
ser publicado no perfil de contratante”  

Considerando.- Todo o recollido  nas normas do procedemento establecidas nas Seccións 1ª 
e 2ª, do Capítulo I, do Título I do Libro Segundo da LCSP. 
 
Considerando.- Que o artigo 117.1  do mesmo texto legal recolle que “Completado o 
expediente de contratación, ditarase resolución motivada polo órgano de contratación 
aprobando o mesmo e dispoñendo a apertura do procedemento de adxudicación. Dita 
resolución implicará tamén a aprobación do gasto(...). Esta resolución deberá ser obxecto de 
publicación no perfil do contratante.” 
 
Considerando.- Que o artigo 122.1 da LCSP establece que: “Os pregos de cláusulas 
administrativas particulares deberán aprobarse previamente á autorización do gasto ou 
conxuntamente con ela, e sempre antes da licitación do contrato..” 
 
Considerando.- Que o artigo 131.2 da LCSP establece que: “ A adxudicación realizarase, 
ordinariamente (...) utilizando o procedemento aberto...” 
 
Considerando.- Que o artigo 159.1 do mesmo texto legal recolle que os órganos de 
contratación poderán acordar a utilización de un procedemento aberto simplificado nos 
contratos de obras cando o seu valor estimado sexa igual ou inferior a dous millóns de euros 
e que entre os criterios de adxudicación previstos no prego non haxa ningún evaluable 
mediante xuízo de valor, ou de habelos, a súa ponderación non supere o vinte cinco por 
cento do total. 
 
Considerando.- Que o 13.2 recolle que se considerará obra a realización de traballos que 
modifiquen a forma ou substancia do terreo  o do seu voo, ou a mellora do medio  
físico ou natural. 
 
.A Xunta de Goberno acorda por unanimidade: 
 
1. Aprobar o expediente de contratación para a adxudicación mediante procedemento 

aberto simplificado da obra “Humanización das rúas San Bieito e Emigrante coas estradas de 
Peitieiros e Chaín-Morgadáns”,cun orzamento base de licitación (IVE incluído) de 
271.769,35 €. 
 

2. Aprobar o prego de cláusulas económico-administrativas particulares ó que se lle 
asignou cun código (CSV) BPSZE9YP20DR3S7U, e o prego de prescricións técnicas 
con (CSV) C41XW9H00TBJ82UY. 

 
3. Autorizar o gasto por importe de 271.769,35 €.con cargo as  aplicacións orzamentarias 

21/456.4530.612.02.2018 e 21/456.4530.612.02.2019 por importe de 190.238,55 € e 
81.530,80 €, respectivamente. 

4. Designar responsable do contrato é enxeñeira do Servizo de Infraestruturas e Vías 

Provinciais, Andrea Otero Otero. 
 

5. Iniciar o procedemento de adxudicación do presente contrato indicando que o prazo 
de presentación das ofertas, rematará ás 10:00 horas do día seguinte ó transcurso do 
seguinte prazo: 20 días a contar dende o día seguinte da publicación do anuncio de 
licitación no Perfil do Contratante. 
 

O que lle comunico a Vde. para o seu coñecemento e efectos, coa salvidade que establece o 

art. 206 do RD 2568/86, de 28 de novembro. 

Asinado dixitalmente na data que figura á marxe. 
 
 
 
 

Contra este acordo, que pon fin á vía administrativa, poderá interpoñer recurso potestativo 
de reposición ante a Presidencia, no prazo dun mes, a partir do día seguinte ao da súa 
notificación ou publicación (artigos 112 e 124 da Lei 39/2015, de 1 de outubro, do 
Procedemento Administrativo Común das Administracións Públicas), ou ben, directamente 
recurso contencioso-administrativo ante o Xulgado do Contencioso-Administrativo de 
Pontevedra,  no prazo establecido no artigo 46 da Lei 29/1998, de 13 de xullo Reguladora 
da Xurisdición Contencioso-Administrativa. Todo iso sen prexuízo de que poida utilizar 
calquera outro recurso que estime conveniente. 

